
„Betoel, ko Hoe-djin, masa ja saia ngebohong! Si Mili kasak-koesoek sama entjim, saia dapet denger.“

„Apa dia kata?“

Kombali Bong-loang berdiam, kerna nona itoe merasa tida ada poenja kakoewatan boeat oelangin dengan teroes-terang. Hoei-djin poen tida memaksa. Ia oesap-oesap kapalanja si non, kamoedian laloe berkata poelah:

„Loe taoe bagimana, Bong-loan?-goea rasanja sampe kapingin mati; masa mah goea maoe pergi lamarin anaknja tjek Ek-tiong!.....“

Bitjara sampe di sitoe anak maoeda itoe berdiam sabentaran.

„Sampe brapa hari goea engga pergi ka toko; goea engga kaloear-loear dari kamar; goea poenja hati engga karoeanan, rasanja kapingin oring-oeringan sadja. Habis si Mili dateng pantjian-pan-tjing goea poenja hati; itoe waktoe lantas goea rasa engga bisa tahan lebi lama lagi! goea bilang teroes-terang jang goea engga maoe kaloe dikawinin sama lain orang....“

Kombali Hoe-djin berdiam samantara lamanja.

„Baeknja orang maoe dengerin djoega goea poe-nja moeloet; kaloe engga tentoe loe sekarang tida bisa dapet liat lagi sama goea.“

Sampe di sitoe anak moeda itoe doewa-doewa tinggal berdiam sampe sakean lama. Lapat-lapat

